
        Համաձայն ՀՀ տարածքային կառավարման նախարարի 2011 թվականի փետրվարի 14-ի թիվ 20 հրամանով հաստատված <<Հայաստանի Հանրապետության մարզերի համայնքներում վարչական և ֆինանսական հսկողություն իրականացնելու 2011 թվականի  աշխատանքային ծրագրի>>  և ի կատարումն ՀՀ Շիրակի մարզպետի   2011 թվականի հոկտեմբերի 12-ի  <<Հայաստանի Հանրապետության Շիրակի մարզի  Սիզավետի  համայնքում   վարչական  և  ֆինանսական   հսկողություն   իրականացնելու    մասին>>  թիվ 124   կարգադրության, աշխատանքային խումբը, մասնակցությամբ` ՀՀ Շիրակի մարզպետարանի աշխատակազմի ՏԻ և ՀԳՄՀ վարչության պետ Կառլեն Աբրահամյանի,  ՀՀ Շիրակի մարզպետարանի աշխատակազմի ՏԻ և ՀԳՄՀ վարչության պետի տեղակալ` Գագիկ Եղիազարյանի, ՀՀ Շիրակի մարզպետարանի աշխատակազմի ֆինանսական և սոցիալ տնտեսական զարգացման վարչության ֆինանսատնտեսագիտական բաժնի  գլխավոր մասնագետ Զարիկ Մուրադյանի, ՀՀ Շիրակի մարզպետարանի աշխատակազմի հողաշինության և հողօգտաործման բաժին-մարզային հողային պետական տեսչության գլխավոր մասնագետ Լյովա Հակոբյանի,  ինչպես նաև ՀՀ Շիրակի մարզի Սիզավետի գյուղական   համայնքի ղեկավար Արարատ Պողոսյանի, Սիզավետի համայնքում կատարել է վարչական և ֆինանսական հսկողություն, որն ընդգրկել է  2009թ-ի հոկտեմբերի 1-ից մինչև 2011թ-ի հոկտեմբերի 1-ն ընկած ժամանակաշրջանը:

         Վարչական և ֆինանսական հսկողությունն սկսվել է 2011 թվականի հոկտեմբերի 17-ին  և ավարտվել`  2011 թվականի հոկտեմբերի 25-ին:

Աշխատանքային խմբի կողմից կատարված ուսումնասիրությունից պարզվել է, որ Սիզավետի համայնքի ղեկավարի կողմից հրավիրվել և անցկացվել է համայնքի ավագանու միայն 9 նիստեր, որոնցում  քննարկվել են համայնքի խնդիրներին վերաբերվող 12 հարցեր և  ընդունվել նորմատիվ և անհատական բնույթի նույնքան որոշումներ: Համայնքի ղեկավարի կողմից ընդունվել է 9 որոշում և  արձագվել 3 կարգադրություն:

         Աշխատանքային խմբի կողմից կատարված ուսումնասիրությունից պարզվել է նաև, որ Սիզավետի համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման, ինչպես նաև տեղական ինքնակառավարման մասին Հայաստանի Հանրապետության օրենսդրության կիրարկման, համայնքի   սոցիալական և  տնտեսական   խնդիրների լուծման  ուղղությամբ առկա են   մի շարք   թերություններ ու բացթողումներ: 

        Համայնքի ղեկավարը ավագանու քննարկմանը չի ներկայացրել  համայնքում կատարված նախորդ  վարչական և ֆինանսական հսկողության վերաբերյալ կազմված  տեղեկանքը, անհրաժեշտ  միջոցներ չեն  ձեռնարկվել տեղեկանքում արձանագրված թերություններն ու բացթողումներն ամբողջությամբ վերացնելու ուղղությամբ: Արդյունքում, ուսումնասիրված ժամանակաշրջանում  թույլ են տրվել այնպիսի թերություններ ու բացթողումներ, որոնք արձանագրված են եղել   նախորդ  վարչական և ֆինանսական հսկողության  տեղեկանքում:

         <<Տեղական ինքնակառավարման մասին>> ՀՀ օրենքի 16-րդ հոդվածի 1-ին  մասի 1-ին կետի դրույթի համաձայն օրենքով սահմանված ժամկետում /2008 թվականի նոյեմբեր- դեկտեմբեր/ համայնքի նորընտիր ավագանին պետք է ընդուներ իր կանոնակարգը, սակայն այն ընդունվել է 2011 թվականի հունիս ամսին:

ՈՒսումնասիրված ժամանակահատվածում համայնքի ղեկավարը <<Տեղական ինքնակառավարման մասին>> ՀՀ օրենքի 69-րդ հոդվածի, <<Հայաստանի Հանրապետության բյուջետային համակարգի մասին>> ՀՀ օրենքի 35-րդ հոդվածի 1-ին մասի դրույթների համաձայն,  համայնքի բյուջեի կատարման  եռամսյակային  հաղորդումներ  չի ներկայացրել համայնքի ավագանուն: 

        Համայնքի ղեկավարի, համայնքի ավագանու հաշվառման մատյանները չեն վարվում սահմանված կարգով: Ավագանու նիստերի արձանագրություններում բացակայում են ավագանու որոշ անդամների ստորագրությունները, իսկ համայնքի ղեկավարի աշխատակազմի քարտուղարի իրավական ակտերի հաշվառման մատյանը ընդհանրապես բացակայում է:

         2011 թվականի 10 ամիսների ընթացքում անցկացվել է ավագանու միայն 3 նիստ: Այս առումով խախտվել են <<Տեղական ինքնակառավարման մասին>> ՀՀ օրենքի 10-րդ   հոդվածի պահանջները` /ավագանու նիստերն անցկացվում են ոչ պակաս, քան երկու ամիսը մեկ անգամ/: 
        Թերություններով է կազմված համայնքի զարգացման 2009-2012 թ.թ. ծրագիրը: Ֆինանսական միջոցների բացակայության պատճառով ծրագրեր չեն իրականացվել:

       Համայնքի ավագանու 2010 թվականի դեկտեմբերին հաստատվել է համայնքի ղեկավարի աշխատակազմի հաստիքացուցակն ու պաշտոնային դրույքաչափերը, իսկ աշխատակիցների թվաքանակը չի հաստատվել:

        Համայնքային ծառայության պաշտոնների անվանացանկով նախատեսված «աշխատակազմի քարտուղար» և «աշխատակազմի առաջատար մասնագետ-հաշվապահ» պաշտոնների փոխարեն հաստիքացուցակով հաստատվել են «աշխատակազմի ղեկավար» և «առաջատար մասնագետ» հաստիքները: Աշխատակազմի քարտուղարի պաշտոնի անձնագրի բովանդակությունը համապատասխանում է ՀՀ գործող օրենսդրության պահանջներին, սակայն գրանցված չէ իրավական ակտերի հաշվառման մատյանում:
        Աշխատակազմի համայնքային ծառայության պաշտոնների անվանացանկով նախատեսված ընդամենը 2 պաշտոններից մինչև 2010 թվականի սեպտեմբեր ամիսն զբաղեցված էր (ժամկետային աշխատանքային պայմանագրով) միայն աշխատակազմի առաջատար մասնագետ-հաշվապահի պաշտոնը, իսկ համայնքի ղեկավարի աշխատակազմի քարտուղարի պաշտոնը զբաղեցվել է միայն 2010 թվականի սեպտեմբերի 17-ին: Այդ իսկ պատճառով իրավական ակտերն   ընդունվել են <<Իրավական ակտերի մասին>> ՀՀ օրենքով սահմանված  օրենսդրական տեխնիկայի կանոնների խախտումներով, կամ ընդհանրապես չեն ընդունվել:

        Վերը նշված ժամկետային աշխատանքային պայմանագիրը կնքվել են առանց համայնքային ծառայության կադրերի ռեզերվում գրանցված անձանց վերաբերյալ ՀՀ տարածքային կառավարման նախարարությունից հարցում անելու, որով խախտվել է ՀՀ կառավարության 2006 թվականի հուլիսի 13-ի «Ժամկետային աշխատանքային պայմանագիր կնքելու կարգը հաստատելու մասին» N 1002-Ն որոշմամբ հաստատված կարգի 7-րդ կետի պահանջը, որի համաձայն տվյալ պաշտոնում նշանակելու իրավասություն ունեցող պաշտոնատար անձը գրավոր դիմում է ՀՀ կառավարության լիազորած պետական կառավարման մարմին` տվյալ պաշտոնի անձնագրի պահանջները բավարարող, նշված կարգով նախապատվություն ստացած` կադրերի ռեզերվում գրանցված անձի մասին տեղեկություններ ստանալու և նրա հետ պայմանագիր կնքելու համար, այսինքն աշխատակազմի առաջատար մասնագետ-հաշվապահի պաշտոնը զբաղեցվել էր վերը նշված կարգի խախտմամբ կնքված ժամկետային աշխատանքային պայմանագրով: Մարզպետարանի կողմից համապատասխան միջամտությունից հետո` ՀՀ կառավարության 2006 թվականի հուլիսի 13-ի «Ժամկետային աշխատանքային պայմանագիր կնքելու կարգը հաստատելու մասին» N 1002-Ն որոշմամբ հաստատված կարգի 21-րդ կետի 3-րդ ենթակետի համաձայն առաջատար մասնագետ-հաշվապահի հետ կնքված ժամկետային աշխատանքային պայմանագիրը լուծվել է: 

        «Համայնքային ծառայության մասին» ՀՀ օրենքի 13-րդ հոդվածի 2-րդ կետի համաձայն համայնքային ծառայության մրցութային և ատեստավորման հանձնաժողովների կազմում ընդգրկվում են համապատասխան համայնքի ղեկավարը, համայնքի ավագանու մինչև հինգ անդամներ և մարզպետարանի երեք ներկայացուցիչ, իսկ նշված հանձնաժողովների կազմում ընդգրկվող ավագանու անդամների քանակական և անհատական կազմերը որոշում է համայնքի ավագանին:

         Այս առումով` համայնքի ղեկավարը 2010 թվականի հուլիս ամսին                           հաստատել է աշխատակազմի համայնքային ծառայության մրցութային և ատեստավորման հանձնաժողովների կազմերը, սակայն համայնքի ավագանին նշված հանձնաժողովների կազմում ընդգրկելու համար չի ընտրել իր քանակական և անհատական կազմը, այլ համայնքի ղեկավարը իր հայեցողությամբ հանձնաժողովների կազմում ներառել է ավագանու 2 անդամի, որից հետո միայն համայնքի ավագանու 2011 թվականի մայիս ամսին ընտրվել է հանձնաժողովների կազմերում ընդգրկելու համար ավագանու քանակական և անհատական կազմը: 

          Համայնքային ծառայության մրցութային և ատեստավորման հանձնաժողովների անհատական կազմերը հաստատելուց հետո 20-օրյա ժամկետում պետք է հրավիրվեր աշխատակարգային նիստ: Սակայն այն հրավիրվել 2 ամիս հետո:
          ՀՀ տարածքային կառավարման համակարգող նախարարի կողմից հաստատված համայնքային ծառայության մրցութային և ատեստավորման հանձնաժողովների օրինակելի աշխատակարգերի հիման վրա պետք է կազմվեր և համայնքի ղեկավարի կողմից հաստատվեր համայնքային ծառայության մրցութային և ատեստավորման հանձնաժողովների աշխատակարգերը: Սակայն դրանք գյուղապետարանում բացակայում են:
          ՀՀ տարածքային կառավարման համակարգող նախարարի 2006 թվականի դեկտեմբերի 28-ի N 25-Ն հրամանով սահմանված համայնքային ծառայողների վերապատրաստման կարգի 23-րդ կետի համաձայն աշխատակազմում պետք է վարվի վերապատրաստման հաշվառման մատյան, ինչը աշխատակազմում բացակայում էր: ՀՀ տարածքային կառավարման համակարգող նախարարի 2006 թվականի օգոստոսի 29-ի N 13-Ն հրամանով հաստատված համայնքային ծառայության թափուր պաշտոն զբաղեցնելու համար մրցույթ անցկացնելու կարգի 16-րդ կետի համաձայն աշխատակազմում պետք է վարվի մրցույթներին մասնակցելու համար դիմած քաղաքացիների տվյալների գրառման համարակալված մատյան, ինչը աշխատակազմում նույնպես բացակայում էր: 

ՀՀ տարածքային կառավարման համակարգող նախարարի 2006 թվականի նոյեմբերի 7-ի N 20-Ն հրամանով սահմանված համայնքային ծառայողների անձնական գործերը վարելու կարգի 11-րդ կետի համաձայն աշխատակազմում պետք է վարվի համայնքային ծառայողների անձնական գործերի հաշվառման մատյան, ինչը աշխատակազմում դարձյալ բացակայում էր: 

         «Համայնքային ծառայության մասին» ՀՀ օրենքի 6-րդ հոդվածի 3-րդ մասի համաձայն համայնքային ծառայողների միջև ծառայողական փոխհարաբերությունները կարգավորվում են նաև աշխատանքային կարգապահական ներքին կանոնակարգով, որը հաստատում են համապատասխան համայնքների ղեկավարները` Հայաստանի Հանրապետության կառավարության լիազորած պետական կառավարման մարմնի հաստատած օրինակելի կանոնակարգի հիման վրա: 

Համայնքի ղեկավարի աշխատակազմում շրջանառվում է համայնքի ղեկավարի աշխատակազմի  աշխատանքային կարգապահական ներքին կանոնակարգը հաստատելու մասին որոշումը, սակայն պետք է նշել, որ իրականում համայնքի ղեկավարի վերը նշված որոշումը համայնքի ղեկավարի իրավական ակտերի հաշվառման մատյանում հաշվառված չէ, իսկ կանոնակարգը սահմանված կարգով իրազեկված չէ համայնքի ղեկավարի աշխատակազմին:
        Համայնքի ավագանու նիստերի օրակարգերի նախագծերը չեն ձևավորվում նիստից առնվազն տասը օր առաջ: Նիստերի օրակարգերի նախագծերը, դրանցում ընդգրկված  հարցերի որոշումների նախագծերը և համապատասխան փաստաթղթերը չեն տրամադրվում համայնքի ավագանու անդամներին նիստն սկսվելուց առնվազն յոթ օր առաջ /<<Տեղական ինքնակառավարման մասին>> ՀՀ օրենք 12-րդ   հոդված/:

<<Իրավական ակտերի մասին>> ՀՀ օրենքի 45-րդ հոդվածի 13-րդ կետի համաձայն իրավական ակտում կիրառվող ամսաթվերում տարեթիվը և ամսաթիվը գրվում են թվերով, իսկ ամիսը տառերով: Մինչդեռ իրավական որոշ ակտերում ամիսը նշված է թվերով: 

         <<Իրավական ակտերի մասին>> ՀՀ օրենքով սահմանված  օրենսդրական տեխնիկայի կանոնների, ՀՀ աշխատանքային օրենսդրության և <<Համայնքային ծառայության մասին>> ՀՀ օրենքի տարբեր հոդվածների խախտումներով են ձևակերպված նաև աշխատանքային հարաբերություններին վերաբերվող համայնքի ղեկավարի կարգադրություններն:      Համայնքային ծառայողների` աշխատակազմի քարտուղարի և առաջատար մասնագետ-հաշվապահի անձնական գործերում առկա են միայն նշված նախկինում թափուր պաշտոնների մրցույթներին մասնակցելու համար պահանջվող փաստաթղթերը: ՀՀ տարածքային կառավարման նախարարի 2006 թվականի նոյեմբերի  7-ի թիվ 20-Ն հրամանով հաստատված <<Համայնքային ծառայողների անձնական գործերը վարելու կարգի>> 7-րդ կետով նախատեսված մյուս փաստաթղթերը անձնական գործերում բացակայում են:
        Համայնքի ավագանու որոշումներին, համայնքի ղեկավարի  որոշումներին ու  կարգադրություններին բնութագրական են <<Իրավական ակտերի մասին>> ՀՀ օրենքով սահմանված օրենսդրական տեխնիկայի կանոնների կիրառման տարբեր խախտումներ: Մինչև 2011 թվականը  համայնքի ավագանու և համայնքի ղեկավարի  որոշումների գերակշռող մասը  չեն պարունակում հղումներ, թե դրանք ՀՀ օրենսդրության որ նորմատիվ իրավական ակտի մասի համաձայն կամ ի կատարումն են ընդունվել /<<Իրավական ակտերի մասին>> ՀՀ օրենքի  43-րդ  հոդված/: 

        Ավագանու որոշումներում կիրառված են կրճատ և հապավումով գրառված բառեր: Համաձայն <<Իրավական ակտերի մասին>> Հայաստանի Հանրապետության օրենքի 45-րդ հոդվածի 11-րդ մասի` արգելվում է  իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:

        Համաձայն <<Իրավական ակտերի մասին>> Հայաստանի  Հանրապետության օրենքի 45-րդ հոդվածի 13-րդ մասի իրավական ակտում կիրառվող ամսաթվերում տարեթիվը և ամսաթիվը  գրվում են թվերով, իսկ ամիսը` տառերով: Մինչդեռ որոշ իրավական ակտերում օրենսդրության այս պահանջները պահպանված չեն:

        Որոշումների  պաշտոնական տեքստի վերջին էջի տեքստից հետո չի նշված  ավագանու անդամների կողմից քվեարկության արդյունքները, որոշ որոշումներում բացակայում են ավագանու անդամների ստորագրագրությունները, համայնքի ղեկավարի կողմից իրավական ակտի ստորագրման տարին, ամիսը, ամսաթիվը և ընդունման վայրը /հիմք <<Իրավական ակտերի մասին>> Հայաստանի Հանրապետության օրենքի   44-րդ  հոդվածի   2-րդ մաս/:

        Համայնքի բյուջեի եկամտային և ծախսային մասերի վերլուծությունից պարզվեց, որ համայնքի ղեկավարը ամբողջությամբ չի իրականացրել  <<Տեղական ինքնակառավարման մասին>> ՀՀ օրենքի  34  հոդվածի 6-րդ կետի 1, 2 ենթակետերով սահմանված ֆինանսների բնագավառում իր պարտադիր  լիազորությունները:  Այսպես`.  
        2009 թվականի համայնքի բյուջեով նախատեսված 21866.8 հազ. դրամ           եկամուտների դիմաց փաստացի մուտքը կազմել է 7041.8 հազ. դրամ, կամ եկամուտների պլանը կատարվել է 32.2 % -ով:
        Համայնքի բյուջեով նախատեսված 19605.9 հազ. դրամ սեփական եկամուտների դիմաց փաստացի մուտքը կազմել է 4780.9 հազ. դրամ, կամ սեփական եկամուտների պլանը կատարվել է 24.4 % -ով:

        2010 թվականի համայնքի բյուջեով նախատեսված 18418.6 հազ. դրամ           եկամուտների դիմաց փաստացի մուտքը կազմել է 5676.5 հազ. դրամ, կամ եկամուտների պլանը կատարվել է 30.8 % -ով:
        Համայնքի բյուջեով նախատեսված 15916.4 հազ. դրամ սեփական եկամուտների դիմաց փաստացի մուտքը կազմել է 3174.3 հազ. դրամ, կամ սեփական եկամուտների պլանը կատարվել է 19.9% -ով:

        01.10.2011 թվականի դրությամբ  համայնքի բյուջեով նախատեսված 9334.3 հազ. դրամ եկամուտների դիմաց փաստացի մուտքը կազմել է 2793.4 հազ. դրամ, կամ եկամուտների պլանը կատարվել է 29.9 % -ով:
        Համայնքի բյուջեով նախատեսված 7959.3 հազ. դրամ սեփական եկամուտների դիմաց փաստացի մուտքը կազմել է 1418.6 հազ. դրամ, կամ սեփական եկամուտների պլանը կատարվել է 17.8 % -ով:
2008-2010թթ. Սիզավետ համայնքում բյուջեի աուդիտ չի իրականացվել, բյուջեների կատարողականի տարեկան հաշվետվություններն ավագանին քննարկել է առանց աուդիտորական եզրակացության, խախտվել է <<Տեղական ինքնակառավարման մասին>> ՀՀ օրենքի 68-րդ հոդվածի և <<ՀՀ բյուջետային համակարգի մասին>> ՀՀ օրենքի 34-րդ հոդվածի պահանջները:

        Սիզավետ համայնքում ընդամենը հողի հարկի ապառքը 17.10.2011թ. դրությամբ կազմում է 8697.6 հազ. դրամ,    ընդամենը գույքահարկի ապառքը 17.10.2011թ. դրությամբ կազմում է 1300.1 հազ. դրամ:

Ուսումնասիրվող ժամանակահատվածում գյուղապետարանում հաշվապահական հաշվառումը ամբողջությամբ չի կազմակերպվել և վարվել <<Հաշվապահական հաշվառման մասին>> ՀՀ օրենքի և այն կարգավորող  այլ իրավական ակտերի դրույթներին և պահանջներին համապատասխան:

         Դրամարկղային գիրքը վարվել է ջնջումներով, ուղղումները կատարվել են առանց ծանոթագրությունների: Դրամարկղային գրքում բացակայում են գանձապահի ստորագրությունները: Խախտվել է «Դրամարկղային գործառնությունների իրականացման կարգը հաստատելու մասին 2003 թվականի հոկտեմբերի 8-ի թիվ 1408 որոշման 3-րդ գլխի 17-րդ կետի պահանջները:

         Խախտվել է ՀՀ կառավարության 29. 05. 2003թ. թիվ 750-Ն որոշման պահանջները՝ յուրաքանչյուր օրվա ընթացքում կանխիկ ընդունված գումարների վերաբերյալ չի կազմվել ամփոփագիր, ինչպես նաև հողի հարկի և գույքահարկի հաշվառման գրքում անդորրագրերի յուրաքանչյուր սերիայի ստացման և հատկացման վերաբերյալ գրանցումներ չի կատարվել և  օրվա վերջում դուրս չի բերվել անդորրագրերի առկա մնացորդ:

Սիզավետի համայնքային սեփականություն հանդիսացող գյուղատնտեսական նշանակության հողերը կազմում են ընդամենը 1205.56հա, այդ թվում՚ վարելահող-158.53 հա, խոտհարք - 160.28 հա, արոտ-828.08 հա և այլ հողեր-58.67 հա: Համայնքի վարչական սահմաններում ընդգրկված պետական սեփականություն հանդիսացող գյուղատնտեսական նշանակության հողերը կազմում են ընդամենը 2378.05 հա, այդ թվում՚  խոտհարք-68.0 հա,   արոտ-1800.5 հա և այլ հողեր-510.0 հա:
         Ուսումնասիրության ընթացքում պարզվեց, որ գյուղապետարանում առկա է գյուղատնտեսական նշանակության հողերի համար կնքված և պետական  գրանցման ենթարկված  28 վարձակալության  պայմանագրեր, որից 15 պայմանագրեր՝  72.58 հա վարելահողերի համար՚ 202.95 հազ դրամ տարեկան վարձավճարով, 9 պայմանագրեր՝  24.07 հա  խոտհարքների  համար՝ 62.7 հազ. դրամ  տարեկան վարձավճարով և 4 պայմանագրեր՝  27.2 հա արոտների համար՝ 42.51 հազ. դրամ  տարեկան վարձավճարով, իսկ համայնքի վարչական սահմաններում ընդգրկված՝ պետական սեփականություն հանդիսացող  1868.05 հա գյուղատնտեսական նշանակության հողերի համար օրենքով սահմանված կարգով կնքված է 5 վարձակալության պայմանագրեր, որից մեկ պայմանագիր՝ 80.0 հա խոտհարքի համար,  որի տարեկան վարձավճարը կազմում է 56.0 հազ. դրամ և 4 պայմանագրեր արոտների համար, որի տարեկան վարձավճարը կազմում է  730.0 հազ. դրամ:
         01.10.2009թ.-31.12.2009 թվականի ժամանակահատվածում համայնքային սեփականություն հանդիսացող գյուղատնտեսական նշանակության հողերի համար բյուջեով նախատեսված 897.6 հազ.դրամ վարձավճարի դիմաց գյուղապետարանում առկա անհատական անդորագրերով գանձվել է 40.1 հազ. դրամ վարձավճար և նույն գումարը մուտքագրվել է համայնքի հաշվարկային հաշվին: Նույն ժամանակահատվածում վարձակալների կողմից համայնքի հաշվարկային հաշվին փոխանցվել է 500.0 հազ. դրամ գումար: Ընդամենը համայնքի հաշվարկային հաշվին մուտքագրվել է 540.1 հազ. դրամ,  այսինքն  բյուջեով  նախատեսվածից պակաս է մուտքագրվել 357.5 հազ.դրամ

        Համայնքային սեփականություն հանդիսացող գյուղատնտեսական նշանակության հողերի համար 2010թ. բյուջեով նախատեսված 1000.5 հազ.դրամ վարձավճարի դիմաց գյուղապետարանում առկա անհատական անդորագրերով գանձվել է 296.7 հազ. դրամ վարձավճար և նույն գումարը մուտքագրվել է համայնքի հաշվարկային հաշվին: Նույն ժամանակահատվածում վարձակալների կողմից համայնքի հաշվարկային հաշվին փոխանցվել է 233.1 հազ. դրամ գումար: Ընդամենը համայնքի հաշվարկային հաշվին մուտքագրվել է 529.8 հազ. դրամ,  այսինքն  բյուջեով  նախատեսվածից պակաս է մուտքագրվել 470.7 հազ.դրամ:

         01.01.2011թ-01.10.2011 թվականի ժամանակահատվածում համայնքային սեփականություն հանդիսացող գյուղատնտեսական նշանակության հողերի համար բյուջեով նախատեսված 3500.0 հազ.դրամ վարձավճարի դիմաց գյուղապետարանում առկա անհատական անդորագրերով գանձվել է 212.9 հազ. դրամ վարձավճար և նույն գումարը մուտքագրվել է համայնքի հաշվարկային հաշվին: Նույն ժամանակահատվածում վարձակալների կողմից համայնքի հաշվարկային հաշվին փոխանցվել է 448.0հազ. դրամ գումար: Ընդամենը համայնքի հաշվարկային հաշվին մուտքագրվել է 660.9հազ. դրամ,  այսինքն  բյուջեով  նախատեսվածից  պակաս է մուտքագրվել 2839.1հազ.դրամ:

Համայնքային սեփականություն հանդիսացող գյուղատնտեսական նշանակության 1023.04 հա հողերը, այդ թվում՚ 85.95 հա վարելահողը, 136.21 հա խոտհարքը և 800.88 հա արոտը օրենքով սահմանված կարգով վարձակալության տրամադրված չԷ: 

         Սիզավետ համայնքի գյուղացիական տնտեսություններում հաշվառված 1175 գլուխ  խոշոր եղջերավոր անասունների  առկայության պայմաններում  800.88 հա արոտը ՀՀ օրենսդրությամբ սահմանված կարգով օգտագործման տրամադրված չէ: Համայնքի ղեկավարի կողմից անհրաժեշտ միջոցներ չի ձեռնարկվել ապօրինի հողօգտագործումը կանխելու և արոտի օգտագործումը օրենքով սահմանված կարգով կազմակերպելու ուղղությամբ:
          Կառլեն Աբրահամյան
          Գագիկ Եղիազարյան
          Լյովա Հակոբյան
          Զարիկ Մուրադյան
          Արարատ Պողոսյան
